
XUANÍN NÚMBERU UNU Y LOS ARBEYOS MÁXICOS

Por Martín Pérez Guinea, accésit a un menor mui menor n’asturianu

Había una vez un estraterrestre llamáu Xuanín númberu unu que vivía en Marte. Tenía 4.000

hermanos, y eso ye munchísima xente. Siempre había ruíu, emburriones y engarraes por

cualquier cosa. Un día pasó lo peor.

– ¡Nun queda comida! – dixo la madre.

Toos quedaron callaos. Depués empezaron:

– ¡Yo tengo fame!

– ¡Yo más!

– ¡Yo comí un calcetu!

– ¡Yera míu y taba usáu! – gritó otru.

– Por eso sabía a quesu.

Xuanín númberu unu, que yera valiente (y tamién un poco arriesgáu), dixo:

– ¡Voi a la Tierra a buscar comida!

El padre mirólu serio. “¿Tú solu?”

– Sí …¿qué pasa, ho?

La madre suspiró: “Bueno… pero ten cuidáu… y nun faigas tonteríes”.

Xuanín dixo: “Val, mama”.



Subió a la nave. Al arrancala facía ruios mui raros: “piii… clonk… wuuuum…”

– ¿Tará rota? – dixo…y de repente salió disparáu.

Nel viaxe movíase tanto que paecía que taba nuna montaña rusa.

– ¡Ai! ¡Ui! ¡Voi potar!

Nun momentu casi cai hasta del asientu.

– ¡Como me vean mamá y papá, échenme la bronca!

De repente… ¡CRASH!

Aterrizó. Pero nun yera un sitiu normal. Taba too escuro, con carriles, vagones y piedres.

Olía raro, como a tierra y carbón. ¡¡¡Yera una mina asturiana!!!

– Ui… esto nun ye un supermercáu – dixo.

Caminó un poco.

– ¡Hooooooolaaaaaa! – dixo.

Pero nun contestó naide. Buscó comida pero lo qu’había yera carbón.

– “Esto nun se come… creo…”

Prendió un mecheru estraterrestre que llevaba con él y de golpe… ¡BOOOOOOM!

¡Una esplosión! La mina tembló y Xuanín salió disparáu.

– ¡¡AAAAAAHHHHH!!

Salió volando fuera de la mina y cayó rodando pel suelu.

– ¡Cachislamar!… ¡¡casi me mato!!…



Quedó tumbáu mirando al cielu.

– Esto nun ta saliendo bien como imaxinara…

Pero entós vio dalgo a lo lloñe.

– ¡Un supermercáu!

Y salió corriendo. Entró como un aventáu nel supermercáu.

– ¡Agora sí!

Empezó a garrar comida como un llocu: galletes, zumu, pan, chicolate, llambiotaes…

– ¡Esto sí que ye vida!

Hasta garró coses que nun sabía qué yeren. Pero de repente… ¡CLACK! Zarraron la tienda.

Xuanín quedó quietu y calláu.

– ¡¡¡Ai… non…vaya lliada!!!

Apagóse la lluz. Fízose de nueche.

– Toi cansáu…voi intentar dormime un poco. 

Pero entós…

– Eh, entra per ehí… – dixo una voz –. Cuidao nun ruempas ná.

¡Yeren lladrones! Xuanín empezó a temblar.

– Val… tranquilu… piensa…

Miró pa los llaos. Vio una nevera. Abrióla.



– ¡¡Arbeyos, perfecto!!…¡¡Y ehí hai payes!! Val… esto ye una idea un poco lloca… ¡¡pero

hai qu’intentalo!!

Escondióse. Cuando los lladrones s’averaron… ¡PUM! ¡PUM! ¡PRRRT! ¡Empezó a aventa-

yos arbeyos! Ún dio-y a unu na cara.

– ¡Aaahhh! ¿Qué ye esto?

– ¡Atácanos dalgo!

– ¡Ye verde!

– ¡Fuximos!

Y salieron corriendo. Xuanín empezó a rise.

–¡Hahahaha! ¡Funcionó!

Entós llevó tola comida a la nave.

– Esto pesa muncho.

Casi nun podía.

– Como caiga… vaya lliada.

Al final consiguió metelo too na nave.

– ¡Vamos pa Marte!

Cuando llegó al so planeta…

– ¡¡COMIDAAAA!! – gritaron los 4.000 hermanos.



Aquello  foi  una  llocura.  Ún  con  chicolate  pela  cara,  otru  comiendo  sin  parar,  otru

potando…

– ¡Ye’l meyor día! – dicíen.

Xuanín taba arguyosu. Pero entós…Los arbeyos empezaron a brillar.

– Ehhhh… esto creo que nun ye normal – pensó Xuanín.

– ¡HOLA! – dixo un arbeyu.

– Val… esto sí que ye raro – dixo Xuanín.

– Somos arbeyos máxicos.

– ¿Máxicos?

– Sí. Si nos plantes… vais tener comida pa siempre.

Xuanín miró a los demás.

– ¿Pa siempre?

– ¡PA SIEMPRE!

Xuanín y los hermanos plantáronlos y esperaron.

– Nun pasa nada – dicía unu….

– Igual nun funcionen – dicía otru…

Y de repente…¡PUM! Crecieron plantes enormes. Pero non normales…. ¡¡¡plantes de les

que salía comida a esgaya!!!

– ¡Donuts! – gritó unu.



– ¡Pan! – gritó otru.

– ¡Pizza! – dixo un terceru.

– ¡Llambiotaes! – dixo un cuartu.

Yera  increíble.  Dende  esi  día  nunca  más  tuvieron  fame.  La  madre  de  Xuanín  dixo:

“Xuanín… fixístelo perbien”. Y el padre dixo: “¡Pero pa otra vez nun aterrices na mina que

son peligroses!”.

Xuanín rió. “Sí… la prósima vez… nun entro nuna mina….Bueno… igual sí… pero con

cascu”.

Y asina Xuanín númberu unu, con una idea un poco lloca, salvó a la so familia y visitó una

mina asturiana per primer vez.

Y colorín colorao…esti cuentu acabó.


